

 

Un bo vídeo de Youtube constitúe un microrrelato en imaxes. O máis aconsellable é contar orixinalmente unha historia nun tempo aproximado de entre 2 e 5 minutos: a maioría dos usuarios da canle non soen empregar máis tempo en cada visualización. 
Os 10 primeiros segundos son moi importantes. Boa proba disto é que o 20% dos usuarios toman a decisión de seguir ou non coas visualizacións nese pequeno espazo de tempo. Do mesmo xeito hai que procurar que a primeira imaxe ou portada (preview) sexa atractiva e nítida.
A divulgación pode e debe ser sinónimo de entretemento. Un vídeo que aspire a ser visitado debe barallar claves como a orixinalidade, a creatividade, a novidade, a naturalidade e a autenticidade. 
Incluso máis que a calidade técnica, valórase chamar a atención. Canto máis personalicemos os contidos e xeremos espazos de cercanía, empatía, complicidade, humor, emotividade ou espontaneidade, moito mellor. 
Cada vídeo é unha historia, conta unha historia. Máis que o feito de amosar a cooperativa, o relevante é que a cooperativa esperte interese. Para acadar este obxectivo, calquera aspecto é válido: unha xornada de traballo, un foro, unha degustación, unha conversa, un produto, unha asemblea, unha iniciativa, un servizo, unha mostra, unha visita, un premio, unha campaña, unha estrea, un curso, unha celebración...
Facer un tutorial non ten por que ser complicado nin requerir vídeos de longa duración. É preferible que sexan curtos, claros e concretos. Temos que pensar que o ‘universo Youtube’ supera os mil millóns de usuarios mensuais e que hai milleiros de persoas interesadas en calquer tipo de tema. As veces, o máis insospeitado convértese nun éxito. 

Youtube constitúe un escaparate de venda para moitas marcas e resulta case impensable que unha firma desenvolva unha campaña promocional en vídeo fóra desta canle. O chamado ‘videomarketing’ tamén é un xeito efectivo para que os clientes obteñan información da nosa filosofía como empresa social, dos nosos servizos e, por suposto, das características e funcionamiento dos nosos produtos. Para mostrar estes produtos, o máis axeitado é realizar pequenos vídeos mostrando as características de cada un. Neste senso, procuremos fuxir dos personaxes tipo teletenda e fagamos análises honestas, o público apreciaráas.
Ás chamadas “Normas da comunidade Youtube” rexeitan contidos pornográficos; violencia explícita ou gratuíta; actividades negativas como abusos a animais, consumo de drogas ou fabricación de bombas; e discursos que fomenten o odio e as ameazas. Tamén solicitan respecto aos dereitos de copyright. Fóra diso, non teñamos medo a experimentar. As veces, os vídeos máis visualizados e compartidos son aqueles que amosan cambios de ritmo e xiros impactantes e inesperados. 
A vida do vídeo non remata cando chega a Youtube. Ao revés: aí comeza. O concepto de viralidade precisa da cooperación e disposición do público para difunfir vídeos en tódolos soportes dixitais ao seu alcance. De feito, a maioría dos usuarios que consumen vídeos a través do seu dispositivo móbil teñen tendencia a compartilos. 
Os vídeos insertados na web poden chegar a incrementar o tráfico desta nun 55%. E grazas a eles tamén é posible detectar unha maior tasa de ‘engagement’ (grao de interacción) nas redes sociais (Facebook, 33%).

Youtube é unha plataforma aberta, propiedade de Google, e calquera pode visualizar os vídeos aloxados nela. Esta canle permite crear contas propias, como a de ‘Cooperativas de Galicia’, que está baixo a URL www.youtube.com/cooperativasgalicia, e leva o deseño propio da campaña “Anímate a emprender! Cooperativízate!”. Os usuarios tamén teñen a posibilidade de converterse en suscriptores.
A tarefa do equipo técnico é xestionar e administrar a devandita conta a través de cinco pasos principais: recompilar, adaptar, etiquetar, publicar e dinamizar os vídeos do cooperativismo galego. 

Hoxe en día os teléfonos intelixentes do mercado permiten que as grabacións en vídeo sexan moi doadas e actuais. De igual xeito ocorre coas cámaras webs, fotográficas, e videocámaras. Filmar un vídeo está ao alcance de calquera en calquera intre. Só hai que animarse e darlle a un click.
Youtube permite traballar cunha gran variedade de formatos (.avi, .mpeg, flv., etc), ainda que o máis aconsellable é o MP4, xa que é o que mais prestacións ten en canto a relación calidade/peso. Hai que ter en conta que o peso dun vídeo non depende tanto do tempo de duración do mesmo como da súa calidade (filmar en HQ -Alta calidade- pode incrementar considerablemente o peso de vídeo según o formato no que se grave). 

Non hai un limite de peso para enviar os vídeos, pero canto menos pesen, mellor.

O envío dos vídeos á nosa conta de correo pódese facer directamente no caso dos teléfonos móbeis. Nos outros casos haberá que descargar o vídeo ao ordenador mediante unha conexión USB e logo envialo. Para facelo hai duas formas: a) por correo electrónico á conta redessociais@cooperativasdegalicia.com; b) subindo o arquivo a calquera dispositivo de almacenamento (Google Drive, Skydrive, Dropbox, Box, etc.). e logo compartindoo (opción compartir deses dispositivos) con nós escribindo á nosa conta de correo electrónico.
Lembramos que pode enviar o seu material, ou calquera dúbida que teña sobre os seus vídeos, ao enderezo electrónico ‘redessociais@cooperativasdegalicia.com’ ou por mensaxe interna das nosas redes sociais (Facebook, Twitter e Tuenti).

Equipo técnico de xestión das redes sociais
Decálogo para crear os vídeos  e recomendacións técnicas

